
	A. PENGAMBILAN  RADIOGRAF “INTRA ORAL”  JENIS KONVENSIONAL DAN DIGITAL
1. Pastikan pengambilan radiograf atas arahan Pegawai Pergigian/Pakar Pergigian.

2. Kenalpasti bahagian mulut yang hendak diambil radiograf.
3. Pilih jenis filem radiograf/ “sensor plate” yang sesuai.

4. Hidupkan suis mesin radiograf. 

5. Tempatkan pesakit di atas kerusi, pakaikan apron pelindung sinaran X. 
6. Masukkan butir-butir pesakit dan radiograf dalam Buku Daftar Pengambilan Radiograf, daftar dalam pangkalan data di komputer induk bagi jenis digital.
7. Pilihkan program radiograf yang sesuai mengikut bahagian mulut.

8. Letakkan filem radiograf/ “sensor plate” pada “holder”  yang bersesuaian dan posisikan di sebelah bahagian mulut yang berkenaan. Pastikan filem kekal pada tempat tersebut. 
9. Tujukan tiub mesin radiograf dengan betul.
10. Minta pesakit jangan bergerak.
11. Operator keluar dari bilik atau berdiri di belakang skrin plumbum.

12. Tekankan butang untuk pengambilan radiograf  dalam tempoh yang ditetapkan.              

13. Keluarkan filem/ “sensor plate” dari mulut pesakit, padamkan mesin radiograf.
14. Tanggalkan apron pelindung sinaran X pesakit dan simpan dalam keadaan tidak terlipat.
15. Minta pesakit menunggu di ruang menunggu / surgeri.

16. Cuci filem.

B. MENCUCI FILEM RADIOGRAF 
Catatan : Pastikan filem radiograf dibersihkan di bawah air mengalir / guna disinfektan yang disyorkan oleh pembuat sebelum memasukkan filem ke dalam larutan “developer”.
1. Untuk  Radiograf yang biasa :

      1.1  Pastikan larutan “developer” dan “fixer” adalah mencukupi dan tidak melebihi tarikh luput.

      1.2  Masukkan filem radiograf ke dalam “Portable Dark Room”  dan keluarkan filem dari pembalut plastik.

      1.3  Rendam filem dalam larutan “developer” dan “fixer” mengikut arahan pembuat.
      1.4  Keluarkan filem dari ”Portable Dark Room”, bilas dengan air paip bersih, keringkan dengan semburan udara.

	2. Untuk radiograf jenis segera (mengikut arahan pembuat) :
2.1 Keluarkan larutan “instant” daripada bekas dengan menggunakan picagari.
2.2  Masukkan hujung picagari ke sudut pembalut filem yang bertanda dan picit keluar larutan “instant”.
2.3 Pastikan ia meliputi keseluruhan filem radiograf dengan menekan perlahan pembalut filem.

2.4 Cuci filem mengikut masa yang ditetapkan oleh pembuat.

2.5 Buka pembalut filem dan buangkan larutan “instant”.
2.6 Bilas filem dengan air paip yang bersih.
2.7 Keringkan radiograf dengan semburan udara.

3. Untuk jenis digital

3.1 Ikut arahan pembekal luaran untuk pemprosesan imej radiograf. 

3.2 Buat cetakan imej radiograf dikepilkan bersama kad rawatan hanya apabila diperlukan sahaja.

C. PENGAMBILAN RADIOGRAF ULANGAN:
1. Kemaskini rekod daftar pengambilan radiograf di bahagian ‘SEBAB ULANGAN’.
2. Daftarkan semula butir-butir pesakit  dan radiograf dalam Buku Daftar Pengambilan Radiograf.
3. Bagi pengambilan semula radiograf jenis digital, hanya perlu buka semula rekod data pesakit berkenaan di pangkalan data dan pendaftaran tidak perlu diulang. 
D. PENYIMPANAN  FILEM RADIOGRAF:

      1.  “Intra Oral” :

Simpan filem radiograf dalam sampul yang telah ditulis nama pesakit, tarikh radiograf diambil, nombor kad            pengenalan / pendaftaran pesakit dan bahagian mulut / gigi dan kepilkan pada kad rawatan pesakit.

      2.  “Extra Oral” :

            Labelkan sampul radiograf sama seperti di atas dan failkan  di tempat yang dikhaskan.

 3.  “DIGITAL”
           Simpan/“backup” imej radiograf.

	E. REKOD / ANALISA DATA :

1. Sediakan Laporan Analisa Kadar Penolakan Filem pada setiap hujung bulan.
F. PENENTUKURAN (KALIBRASI) MESIN RADIOGRAF :

1. Klinik-klinik di bawah Perkhidmatan Sokongan (PS) dilakukan 1 kali setahun.
2. Klinik-klinik lain - dilakukan 2 tahun sekali melalui syarikat terpilih.

